
Zwa Khovhe zwi na vhuṱungu.
Khovhe i na vhuludu.

I tshimbila i tshi ṱoḓa khonani.

32



Khovhe i amba na Muvhuḓa,
“Ndi funa mutshila waṋu. U tou nga luswielo! 

Naa ni nga vha khonani yanga?”

Muvhuḓa u a fhindula, 
“Nṋe? Ni khou ḽora kani? Nṋe ndi nga si vhe 

khonani na muthu a no nukha matope nahone a 
si na milenzhe.” 

Khovhe ya vhudzisa, “Naa nṋe ndi a nukha?  
Hone ndi ngani ndi tshi fanela u shona uri a thi 

na milenzhe?”

U bva afho Khovhe i ṱangana na Ḽiivha.

“Ndi funa ipfi ḽaṋu musi ni tshi imba,” Hu amba 
Khove. “Naa ni nga vha khonani yanga?” 

Ḽiivha ḽa ri, “Nṋe ndi nga si vhe khonani na muthu 
ane maphapha awe a sa shume.” 

Khovhe ya fhindula, “Nṋe maphapha anga a 
shuma zwavhuḓi. Ndi a u fhufha maḓini.

A pfi mveki!”

Ḽiivha ḽa ri, “Kurr! Khonani dzanga nṋe dzi fanela 
u vha dzi fhufhaho muyani nahone nṱha.”

Zwa khovhe zwi pfisa vhuṱungu,
“Naa nṋe ndi ḓo vhuya nda wana khonani?”

Nga vhuya Khovhe ya ṱangana na Tshimange.
Khovhe ya ri, “Roṱhe ri na maṱo a u naka. 

Kha ri vhe dzikhonani!” 

Tshimange tsha ṅaula, tsho ḓiimisela u lwa. 
“Gurrr!”

“E-E! Tshimange tshi ṱoḓa u ndya!”
Khovhe ya fhufhela maḓini. 

Maḓi a dzikuwa nga nṱhani ha mufemo wa 
khovhe ye ya vha yo tshuwa.

Khovhe i a awela. “A tho  ngo bebelwa u vha 
ndoṱhe,” Khovhe i dzhia tsheo. “Ndi ḓo dovha 

nda lingedza hafhu.”

Khovhe i vhona Tshiḓula.
“Naa izwi ndi Tshiḓula!” Khovhe i a vhidzelela.

“Ni a kona u bambela?” 

Tshiḓula tshi a fhindula,
“Nyana. Fhedzi a thi na mveki, ndi a konḓelwa

u ḓitika musi ndi maḓini.”

“Nṋe ndi nga ni funḓedza u bambela!” Hu amba 
khovhe. “Iḓani ni fare mutshila wanga!”

Khovhe na Tshiḓula zwa tamba masiari oṱhe.

Na ṋamusi Khovhe na Tshiḓula ndi dzikhonani.

Nga 2018, thandela ya REACH yo thusa Room to Read na khamphani dza u ganḓisa bugu kha u bveledza bugu dza 

